
Annotatsiya. Mazkur maqolada bolalar adabiyotida poema janrining paydo bo‘lishi, rivojlanish bosqichlari va
nazariy asoslari yoritilgan. Poemaning kattalar adabiyotidagi shakllanish tarixiga tayangan holda, uning bolalar
adabiyotidagi o‘ziga xos xususiyatlari, funksional va estetik vazifalari tahlil gilinadi. Shuningdek, janrning hozirgi
holati, dolzarb muammolari va ilmiy tadqiqotlardagi bo‘shliglar ochib beriladi. Bolalar va kattalar adabiyotidagi
poemalarning strukturaviy o‘xshash va farqli jihatlari aniqlanadi, jahon va milliy adabiyotshunoslikdagi asosiy
ilmiy manbalardagi poema haqidagi yondashuvlarni umumlashtiradi.

Kalit so‘zlar: janr, ilmiy izlanish, adabiyotshunoslik, poetika, tadqgiqot.

DOI: https://doi.org/10.47390/SPR1342V517Y2025N23

Kirish. Bolalar adabiyotida poema janri alohida poetik janr sifatida shakllanib,
murakkab adabiy taraqqiyot yo‘lini bosib o‘tgan. Ushbu janr dastlab kattalar adabiyotida
yuzaga kelgan bo‘lib, keyinchalik bolalar adabiyoti tarkibida tarbiyaviy va estetik vazifalarni
bajaruvchi muhim janrga aylangan. Jahon va milliy adabiyotshunoslikda poema janrining epik
xususiyatlari, lirizm bilan uygunlashuvi, poetik tuzilishi haqida ko‘plab tadqiqotlar olib
borilgan. Lekin bolalar adabiyotida ushbu janrning o‘ziga xos xususiyatlari, nazariy asoslari va
psixologik-ma’naviy ta’siri haqida ilmiy izlanishlar yetarli emas.

Mazkur magqola bolalar adabiyotidagi poema janrining rivojlanish xususiyatlarini
aniqlash, uning adabiy-funksional ahamiyatini yoritish va mavjud ilmiy bo‘shliqlarni tahlil
qilishga qaratilgan.

Bolalar adabiyotida poema janrining paydo bo‘lishi va janr sifatida rivojlanish hodisasini
umuman adabiy poema janrining paydo bo‘lish asoslari bilan tagqoslab o‘rgangan ma’qul.
Chunki, poema janri bolalar adabiyotidan oldin kattalar adabiyotida paydo bo‘ldi.

Usullar. Tadqgigotda- poema janrining nazariy asoslari, janriy ko‘rinishlari, lirik-epik
tabiatini o‘rganishda adabiy-nazariy tahlil usulidan, bolalar va kattalar adabiyotidagi
poemalarning strukturaviy o‘xshash va farqli jihatlarini aniglashda qiyosiy tahlil usulidan,
jahon va milliy adabiyotshunoslikdagi asosiy ilmiy manbalar, shuningdek rus va turkiy xalqlar
adabiyotshunosligida poema haqidagi yondashuvlarni ko‘rib chiqishda tadqiqotlar tahlili
usulidan foydalanildi.

Poemalar poeziyaning keng qamrovli epik sifatdagi janri bo‘lganligi uchun murakkab
mazmunli-shakliy tabiatga ega. Poemalarning janr xususiyati kattalar adabiyoti nuqtai
nazaridan allagachon o‘zining nazariy tahliliga ega bo‘lib, jahon adabiyotshunoslik ilmida ham,
milliy adabiyotshunoslik ilmida ham keng ko‘lamli tadqiqotlar yaratildi. Bu tadqiqotlarda
poema qo‘shma janr sifatida har xil girrasidan o‘rganildi. Adabiyotshunoslik tadqiqotlarida
poema — epik janrning bir turi sifatida baholanib, insonlar taqdirini, davr haqiqatini, ma’lum
bir voqgealarni she’r satrlari bilan yetkazib beriladigan, ma’lum darajada syujetga ega,
gahramonlarning muloqoti, konfliktlari, ichki kechinmalari, xarakteri, xatti-harakatlari
tasvirlanadigan poetik asar deb tushuntiriladi. Poema janrining tabiati, o‘ziga xos xususiyatlari,
tasnifi, har bir xalqlardagi rivojlanish yo‘nalishlari va bosqichlari bo‘yicha ko‘plab tadqiqotlar
mavjud. Poemalar Aristoteldan boshlab mashhur nazariyotchilar V.G. Belinskiy,
V.M. Jirmunskiy, L.I. Timofeev, G.N. Pospelov, G.L. Abramovich va boshqa olimlarning adabiyot
nazariyasiga oid asarlarida, shuningdek, har bir taspektda maxsus tarzda rus
adabiyotshunoslik ilmida N.V. Zaxaova, Yu.A. Meshkov, V.Sh. Anisimov, T.S Volkova,
V.P. Prishepa, V.A. Redkin, ]J.K. Shorova, M.N. Zubkov, E.V. Titova, L.R. Nadirshina, R.S. Panesh,
qgozoq adabiyotshunoslik ilmida K.K. Alpisbayev, A.Narimbetov, O‘zbek adabiyotshunosligida
N.Rahimjonov, S.Turabekova, V.Muhitdinov, [.To‘lakov, Sh.A. Hasanov, D.X.Quvvatova, turkman
adabiyotshunosligida A.Garaev, A.Ashirov, boshqird, tojik, ukrain, ozarbayjon va boshqa xalqlar
adabiyotshunoslik ilmida K.A. Axmedyanov, X.Ataxanova, N.R. Mazepa, R.Yu. Aliyev, O.V.
Kuznetsova va h.k. tomonidan o‘rganildi.

Qoraqalpoq adabiyotshunosligida ham poemalarning janr tabiati va rivojlanish
bosqichlari, turlari, tasvirlash xususiyati bo‘yicha bir gancha maxsus tadqgiqotlar olib borildi.
A.Nasrullayev, Q.Sultanov, P.A. Dabilov, Q.Mambetov, Sh.Sayimbetovlar tomonidan maxsus
o‘rganilgan bo‘lsa, bulardan tashqari o‘quv qo‘llanmalari, adabiyot darsliklari, yakka shoirlar
ijjodiga bag‘ishlangan tadgiqotlarda ham ma’lum darajada o‘rganildi.

Bu tadqiqotlardagi poemaning adabiy termin sifatidagi asosiy xususiyatlari yetarlicha
aniglangan. Jahon bolalar adabiyoti janrlari bir gqancha mamlakatlarda turli an’ana va
magqsadlarga mos shakllangan va rivojlangan. Shu bilan bog‘liq holda xorijiy adabiyotshunoslik
ilmida bolalar adabiyoti masalalarida asarlarning tarbiyaviy ahamiyati, estetik va emotsional
rivojlanishiga ta’siri, bolalarga mo‘ljallangan asarlardagi fantastika, axlogiy va tarbiyaviy
asarlarning tahlili (ingliz bolalar adabiyotida oila, bolalar adabiyotida amerikalik gahramon),
bolalar adabiyotini tadqiq etish metodologiyasi kabi jihatlar yetakchilik giladi [1].

Natijalar. Tadqiqot natijalariga ko‘ra quyidagi asosiy jihatlar aniqlandi:

1. Bolalar adabiyotida poema janri kattalar adabiyotidagi an’analar asosida shakllanib,
tarbiyaviy-ma’rifiy yo‘nalishga ega bo‘lgan.

2. Bolalar poemalarida lirik va epik janrlarning uyg‘unlashuvi, folklordan olingan
elementlar bilan zamonaviy adabiyotning o‘zaro aloqalari aniq aks etadi.

3. Bolalar poemalari tematik jihatdan farq giladi: ularda ko‘pincha axloqiy va tarbiyaviy
ahamiyatga ega mavzular, tabiat va insonlar o‘rtasidagi munosabat, hayotiy hikmatlar
va kundalik hayotiy tushunchalar yoritiladi. Shoirlarning bunday mavzularni tanlashi -
bolalarning ruhiy va estetik rivojlanishiga ta’siri ko‘zda tutilishi bilan bog'liq.

4. Folklor elementlari bolalar poemalarining tarkibida ham, yana bayon usullarida ham,
folklyorik obrazlarda ham ko‘zga tashlanadi [2].

Demak, bolalar poemalari tarkibidagi ertaklardagi kabi xayoliy bayonlar, ertaklik
syujetlar, shuningdek tabiat bilan chambarchas bog‘liglik folklor asarlarining kuchli ta’sirini va
xalq bolalar folklorining bolalarga ta’sir etish kuchining ham ahamiyatini bildiradi.

M.Jumaboyev o‘zbek bolalar adabiyotidagi poemalardagi ijobiy qahramon masalasini
tahlil gilar ekan, ozbek bolalar poemalarida ijodiy personajlar qanday yaratilgani, ularning
xususiyatlari, yoshlar psixologiyasiga, ruhiyatiga ta’siriga e’tibor garatadi. Olimning bolalar
poemalaridagi ijobiy gahramon konsepsiyasida yoshlarga ta’lim-tarbiyaviy namuna va ijobiy
hayotiy obraz modelini yaratish yetakchilik qilishini belgilab ko‘rsatadi [3]. Demak, bolalar
poemalarida obrazlarni yaratishda asosan axloqiy ahamiyat hisobga olinadi. Shuning uchun
ijjobiy gahramonlar ko‘proq yaratiladi. Salbiy gahramonlar ham o‘z qilmishlaridan pushaymon
bo'lib, to‘g'ri yo‘lga tushishi bilan ijobiy qahramonga aylanadi.

Bolalar poemalarining tili ham o‘ziga xos xususiyatlarga ega. Bolalar poemalari
ko‘pincha, sodda, yengil til bilan yoziladi, bolalarning yosh xususiyati va yosh psixologiyasiga
mos sozlar, fikrlar, g‘oyalar tanlanadi. Shuning bilan birga, bolalar poemalarida takrorlanuvchi
so‘zlar bilan takrorlanuvchi qatorlar tez-tez qo‘llaniladi. Bu bolalarning xotira qobiliyatini
rivojlantirishga yordam beradi [4].

Shuningdek, bolalar poemalari unchalik murakkab syujet va murakkab kompozitsion
qurilishga asoslanmaydi. She’r tuzilishi ham, ayniqsa, maktabgacha va kichik hamda o‘rta
maktab yoshidagi bolalar poemalarida qisqa bo‘g‘inli, mohirona qofiyalangan, takrorlanuvchi
tovushlari ko‘pligi bilan ajralib turadi.

Umuman, bolalar adabiyotidagi shunday asosiy xususiyatlarni yakunlaydigan bo‘lsak,
bolalar adabiyotida poemalar ham kattalar adabiyoti poemalaridagi kabi hajmi bo‘yicha, bayon
usuli bo‘yicha epik va lirik xususiyatlarni saqlaydi, lekin ular g‘oya-tematikasi, syujeti, obrazlari,
tili, she'r tuzilishi bo‘yicha bolalarning har tomonlama qabul qilishiga moslashtirib yaratiladi.

Demak, bolalar adabiyotidagi poemalarning janr tabiatida quyidagi xususiyatlarni
belgilab ko‘rsatish mumkin:

-Soddalik va obrazlilik;

- Aniq syujet va kompozitsion tuzilma;

- Milliy va umuminsoniy qadriyatlarni targ‘ib etuvchi g‘oya;

- Bola psixologiyasiga mos voqeaviylik va xarakterlar;

- Ixcham va sodda ritmik-stilistik til va kompozitsiya.

Muhokama. Poemalarda eposdagi kabi syujetning bo‘lishi, lirikadagi kabi lirik
gahramon obrazi bo‘lishi va she’riy shaklda yozilishi kabi eng asosiy uch belgisi ajratib
ko‘rsatiladi. Poemaning eng dastlabki namunalari sifatida Gomerning “Iliada” va “Odisseya”,
Dantening “Ilohiy komediya” asarlari e’tirof etildi. Ulardagi mifologik va tarixiy xususiyatlar
poemaning asosiy xususiyatlari sifatida belgilanib kelindi. O‘tishi bilan poemaning mazmuni
ijtimoiy, falsafiy sifatlar bilan kengaydi. Poemalarga faqat she’riy emas, balki syujetli bayoni va
problematika ko‘lami chuqur bo‘lgan lirika bilan uyg‘unlashgan nasriy asarlar ham qo‘shila

boshladi. Tasvirlash usullari xilma-xillikka ega bo‘ldi. Romantik, realistik, lirik, epik, liro-epik,
liro-dramatik tasvirlar bilan yorug‘ikka chiqqan poemalar bu turning qo‘shmaligini yanada
oshirdi. Sh.Sayimbetov o‘zining dissertatsiya ishida adabiyotshunoslik ilmidagi poema janriga
oid nazariy fikrlarni umumlashtirib, uning eng asosiy belgilarini quyidagicha ko‘rsatib o‘tadi:
«...poema janrida yaratilgan asarlarda inson hayotida uchraydigan har xil voqea-hodisalar,
xalgning boshidan kechirgan turmush hagqiqati va ularning yuksak insoniy fazilatlari lirik
planda badiiy tasvirlanishi bosh mezon qilib olinadi. Ikkinchidan, poemalarning qurilishida
berilgan epik syujetni yoki voqea-hodisalarni poetik shaklda aks ettirish, o0‘z-o‘zidan
poemaning liro-epik janrning muhim belgilarini ozida mujassam etganligini ko‘rsatadi.
Uchinchidan, poemalar janr xususiyatlariga ko'ra lirik, epik, liro-epik, dramatik, mazmuniga
ko‘ra tarixiy, biografik, ijtimoiy-hayotiy, satirik, psixologik, falsafiy kabi turlarga bo‘linadi.
Albatta, shunday bo‘lib qarash, poemalardagi voqea-hodisalarni qaysi janr turida
tasvirlashning ustunligiga yoki muvozanatliligiga boglig.. Shuningdek, boshqa xalglarda
poemaning poema-ballada, poema-ocherk, poema-novella, poema-ertak, hujjatli poema va h.k.
shakllari ham uchraydi. Bu demak, poemalarning bir necha janrli shakllarni o‘z ichiga jamlashga
moyil qo‘shma va sinkretik asar ekanligini ko‘rsatadi. Shuning uchun bo‘lsa kerak, bu janr
asarlarini bugungi kungacha ko‘pchilik ilmiy ishlarda goh “doston”, goh “poema”, goh “lirik
epos” nomi bilan atash tez-tez uchraydi» [5:16].

Demak, adabiy janr sifatida murakkab rivojlanish yo‘lini bosib o'tib, turli
transformatsiyalardan o‘tib, yangi shakl va mazmunga ega bo‘lgan poemalarni liro-epik janr
sifatidagi asosiy xususiyatini hisobga olgan holda bolalar adabiyotining ham bir janri sifatida
e’tibor qaratamiz.

Bolalar adabiyotida poema janrining paydo bo‘lishi va rivojlanishi murakkab va uzoq
davom etadi. Bolalar adabiyotida poemalar asosan milliy xususiyatlar bilan birga ko‘pincha,
o‘zida ta'lim-tarbiyaviy mazmunni mujassamlashtiradi. Shuning uchun, bolalar adabiyotidagi
poemalar haqida so‘z ketganda eng avvalo bu janrning shu tomoniga e’tibor qaratish talab
etiladi. Chunki bolalar adabiyotida poemalar bolalarning axloqiy va estetik rivojlanishini
shakllantirishga qaratilgan. Ulardagi ijodiy g'oya va obrazlar o‘quvchilarga ibrat bo‘lishga,
ularning dunyoqarashini kengaytirishga, umuminsoniy va milliy qadriyatlarning ahamiyatini
anglashga qaratilgan. Shu bilan birga, poema janridagi asarlar ko‘pincha, bolalarning ma’naviy
jihatdan kamol topishini ta’'minlash, ularning ijodiy qobiliyatlarini rivojlantirish va aniq
tasvirlar orqali tarbiya berishni magsad qiladi.

Jahon adabiyotshunosligidagi poema bo‘yicha tadqiqotlarda ham, bolalar adabiyoti
bo‘yicha tadqiqotlarda ham bolalar adabiyotidagi poemalar bo‘yicha maxsus tadqiqotlarning
gilinmaganligining guvohi bo‘ldik. Bolalar adabiyoti dostonlari fagat bolalar adabiyoti janrlari
yoki bolalar shoirlari ijodi bo‘yicha ilmiy tadqiqotlarda, darslik va qo‘llanmalarda kam darajada
so‘z yuritilgan. Ularning ko‘pchiligida ayrim poemalarning mazmuni, syujeti, ularni yozishdagi
shoirning mahorati, poemalarning ta’lim-tarbiyaviy ahamiyati haqida so‘z yuritiladi-yu, ammo
umuman bolalar adabiyotida poema janrining asosiy xususiyati nimada, bolalar adabiyotida
poema janrining qanday nazariy masalalari bor, degan masalalarning boshi ochiq qoladi.

Shunday muammolar bolalar adabiyotida poemalar bo‘yicha dolzarb masalalarni paydo
qiladi:

- bolalar poemalarining xususiyatlari: lisoniy, uslubiy, qurilishi, syujet va kompozitsion
qurilishi;

- bolalar poemalarining g‘oyaviy-tematik xususiyati;

- bolalar poemalarining bolalarning psixologik rivojlanishiga, lug‘at boyligining
shakllanishiga, emotsional intellektining rivojlanishiga ta’siri;

- bolalar poemalarining janriy tarkibi va tasviriy rang-barangligi;

- bolalar poemalarining tarbiyaviy ahamiyati;

- bolalar poemalari orqali ularning etik masalalarining yechim topishi (yaxshi bilan
yomonning farqini ajratish, munosabatni shakllantirish, sevgi va do‘stlikning ahamiyatini
tushuntirish va h.k.).

- ijodkorlik va xayol qilish qobiliyatini rivojlantirishdagi ahamiyati.

Xulosa. Bolalar adabiyotida poema janri murakkab, ko‘p funksiyali va estetik-tarbiyaviy
salohiyatga ega janr sifatida ko‘rib chiqilishi lozim. Mazkur tadqiqot natijalari shuni
ko‘rsatadiki, bu janr bolalar ruhiyatiga mos ravishda ishlangan asarlar orqali ularning shaxsiy
rivojlanishiga ijobiy ta’sir o‘tkazadi. Shu bilan birga, bu yo‘nalishda yanada chuqur ilmiy
izlanishlar olib borish, poema janrini bolalar adabiyotidagi alohida fenomen sifatida o‘rganish
dolzarb vazifa bo‘lib qolmoqda.

